
31 ta’ Lulju, 1997
Imhallef:-
Onor. Noel V. Arrigo LL.D.
Carmelo Galea et
versus
Guido Vella et
Konvenju - Dekadenza - Zball fl-Ismijiet fi¢-Citazzjoni

Illi l-artikolu 1357 tal-Kodici Civili jitkellem fuq in-necessita li tigi
pprezentata sew l-ittra ufficjali sew ic-citazzjoni. Il-perijodu
msemmi fl-istess artikolu huwa wiehed ta’ dekadenza u mhux ta’
preskrizzjoni.

L-ismijiet u I-kunjomijiet iservu biss biex jigu identifikati dawk il-

persuni u distinti minn persuni ohra. Meta pero din id-distinzjoni
hija cara mhuwiex gust u lecitu li persuna specifika u identifikata
tingeda bi zball jew b’misnomer biex tiskarta mill-obbligi minnha
assunti, obbligazzjonijiet legali u altrimenti inorzabbli hlief ghall-
fatt ta’ dan l-izball.

11-Qorti:-

Rat i¢-¢itazzjoni pprezentata mill-atturi fit-12 ta’ April,
1996 fejn ippremettew:

Li bi skrittura privata ddatata 2 ta’ Marzu, 1994, il-
konvenut Vella f’ismu proprju u bhala prokuratur ta’ martu,
obbliga ruhu li jbiegh u jittrasferixxi lill-attur Carmelo Galea li
obbliga ruhu li ja¢cetta u jixtri l-porzjon art maghrufa bhala plot
numru 6 u hekk ukoll immarkata fil-pjanta annessa dokument A,
liema plot fiha faccata fuq Triq il-Kbira, fil-Bahrija limiti tar-
Rabat, Malta tal-kejl ta’ tnejn u erbghin pied (42’) faccata u
hamsin pied (50°) fond, kejl superficjali ta’ mitejn u dsatax punt
hamsin (219.50) metri kwadri, liema plot hija libera u franka u
kellha tigi ttrasferita bid-drittijiet u pertinenzi taghha kollha
konfinanti tramuntana mat-triq, lvant ma’ beni ta’ Leli Buhagiar
u punent ma’ beni tal-familja Ciantar, bil-prezz ta’ hamest elef
lira Maltija (Lm5,000) li fugha thallas hames mitt lira Maltija
(Lm500) akkont u I-bilan¢ fuq il-kuntratt, b’dan li l-kuntratt
kellu jsir sa zmien xahar minn meta johrog il-permess tal-bini u
li Carmelo Galea kellu d-dritt idahhal lil terzi minfloku fuq l-att
finali;

Li bi skrittura privata ddatata 30 ta’ Gunju, 1994, l-attur
Carmelo Galea, obbliga ruhu 1i jbiegh, icedi, jassenja u
jittrasferixxi a favur ta’ l-atturi Michael Pace Gasan u martu
Michelina Shirley li obbligaw ruhhom li jaccettaw, jakkwistaw
u jixtru l-istess porzjoni art fuq indikata;



QORTI CIVILI PRIM’AWLA 163

Li l-permess tal-bini fuq l-art de quo nhareg mill-Awtorita
ta’ 1-Ippjanar fil-15 ta’ Frar, 1996;

Li ghalkemm gew debitament interpellati permezz ta’ ittra
ufficjali ddatata 14 ta’ Marzu, 1996 sabiex jersqu ghall-
pubblikazzjoni tal-kuntratt il-konvenuti baqghu inadempjenti;

Talbu 1i  ghalhekk il-konvenuti jghidu ghaliex
m’ghandhiex din il-Qorti:

Tikkundannahom jersqu ghall-att pubbliku ta’ bejgh fejn
huma jbieghu u jittrasferixxu lill-atturi Michael Pace Gasan u
martu Michelina Shirley, li jixtru u jakkwistaw minghandhom I-
art maghrufa bhala plot numru sitta (6) u hekk ukoll immarkata
fil-pjanta annessa dokument A mal-konvenju, liema plot fiha
fa¢cata fuq Triq il-Kbira, fil-Bahrija, limiti tar-Rabat, Malta tal-
kejl ta’ tnejn u erbghin pied (42”) fa¢cata u hamsin pied (50°)
fond, kejl superfi¢jali ta’ mitejn u dsatax punt hamsin (219.50)
metri kwadri, liema plot hija libera u franka, bid-drittijiet u
pertinenzi taghha kollha konfinanti tramuntana mat-triq, lvant
ma’ beni ta’ Leli Buhagiar u punent ma’ beni tal-familja Ciantar
versu l-prezz ta’ hamest elef lira Maltija (Lm5,000) u taht il-
pattijiet u kundizzjonijiet indikati fil-konvenju ddatat 2 ta’
Marzu, 1994, bejn 1-attur Carmelo Galea u l-konvenut;

Tiffissa lok, jum u hin ghall-pubblikazzjoni ta’ l-att
pubbliku;

Tinnomina Nutar Pubbliku sabiex jippubblika l-att ta’
bejgh;

Tinnomina kuraturi deputati sabiex jirrapprezentaw lill-
konvenuti f’kaz ta’ kontumacja taghhom fuq l-att pubbliku;

Bl-ispejjez kontra 1-konvenuti;

Rat id-dikjarazzjoni guramentata taghhom, il-lista tax-
xhieda u d-dokumenti minnhom esebiti;

Rat in-nota ta’ e¢¢ezzjonijiet tal-konvenuti pprezentata fit-
8 ta’ Ottubru, 1996 fejn e¢éepew:

[1li mhux il-legittima kontradittri¢i peress li qatt ma kienet
innotifikata;

I1li 1-att tal-konvenju skada peress illi ma kinux interpellati
l-vendituri kollha ai termini ta’ l-artikolu 1357 tal-Kodiéi
Civili;

[l-kawza ta¢-¢itazzjoni hija wahda illecita peress li I-
iskrittura privata tmur kontra l-interess pubbliku ghax il-prezz
ikkwotat fl-imsemmija skrittura mhuwiex il-prezz reali;

Rat id-dikjarazzjoni guramentata taghha u I-lista tax-
xhieda u d-dokumenti minnhom esebiti;

Il fuq gie premess ghall-istorja kompleta ta’ din il-kawza
ghax fil-21 ta’ Novembru, 1994 il-kawza giet differita ghall-
provi u trattazzjoni fuq [-ewwel zewg ec¢cezzjonijiet preliminari;

Fir-rigward ta’ l-ewwel ec¢ezzjoni preliminari b’nota
pprezentata fis-seduta ta’ 1-14 ta’ Jannar, 1997 il-konvenuti
pprezentaw certifikat tat-twelid tal-konvenuta minn mnejn
jirrizulta illi isimha huwa Antonia u mhux Mary. F’din is-seduta
l-atturi talbu li ssir korrezzjoni fl-atti tal-kawza f’isem il-
konvenuta biex dan jigi mibdul "“Antonia” minn “Mary”. Il-
Qorti lagghet it-talba, perd ordnat li ssir notifika mill-gdid ta¢-

¢itazzjoni kif korretta. Minkejja li dina saret, irrizulta li ma
kinitx necessarja in vista ta’ dak li gie vverbalizzat fis-seduta
tat-30 ta’ Gunju, 1997:

Fis-seduta ta’ 1-14 ta’ Jannar, 1997 xehed dwar l-ewwel
zewg eccezzjonijiet in-Nutar Pierre Falzon li kien irrediga I-
konvenju tat-2 ta’ Marzu, 1994, bejn l-atturi Galea u I-
konvenuti Guido u Antonia Vella,

Ikkunsidrat:
I1li lill-Qorti rrizultawtha dawn il-fatti saljenti:

Bejn 1-attur Carmelo Galea u l-konvenut Guido Vella sar
konvenju fit-2 ta’ Marzu, 1994, ghall-bejgh ta’ bic¢a art fil-
Bahrija. Klawsola 9 ta’ I-istess konvenju tiddikjara illi l-partijiet
jidhru f’isimhom “u ta’ zwieghom debitament awtorizzati”.
Mhux ikkontestat illi n-Nutar qara l-konvenju lill-konvenut
Vella u li dan iffirmah. Ma sar ebda suggeriment li l1-konvenut
Vella huwa illitterat;

Sar konvenju iehor dwar I-istess art bejn iZz-zewg atturi
Galea u Pace Gasan ghand I-istess Nutar fit-30 ta’ Gunju, 1994
u dan fil-parametri legali ta’ l-ewwel konvenju peress illi I-
kompratur kellu d-dritt idahhal lil terzi minfloku fuq 1-att finali
(klawsola 7 tal-konvenju tat-2 ta’ Marzu, 1994);

Fl-14 ta’ Marzu, 1996 l-atturi Carmelo Galea u Michael
Pace Gasan baghtu ittra ufficjali lill-Guido u Mary Vella biex
dawn jaddivjenu ghall-kuntratt relattiv. Din I-ittra giet
innotifikata lil Guido Vella et (vide fol. 17 tal-process);

Dwar din I-ittra uffi¢jali hekk xehdet il-konvenuta Mary

jew ahjar u korrettement Antonia Vella li ukoll xehdet fis-
seduta ta’ 1-14 ta’ Jannar, 1997:

“Jiena nigi mart il-konvenut Guido Vella. Jiena meta gie 1-
Marixxall kont gieghda barra nitkellem ma’ xi nies u stagsieni
jekk iniex Guido Vella; ghidtlu Guido Vella hu r-ragel. Qalli int
martu Mary. Ghidtlu le, jiena jisimni Antonia;

.- F’dak il-hin il-Marixxall hassar Mary bil-lapis u kiteb
Antonia minflok. Jiena niftakar li din 1-ittra hallihieli u jiena ma
ffirmatjx ghallha N1rrepet1 ma jidhirlix li ffirmajt ghal din I-
ittra. Qed nigi murija fotokopja tal-pink card u nghid h firma li
hemm fuq dan hija I-firma tieghi”;

Bhala fatt ghalhekk jirrizulta mill-firma ta’ I-istess
konvenuta fuq il-pink card li l-ittra ufficjali giet lilha
nnotifikata u a¢éettata minnha;

M’hemmx dubbju perd li isimha huwa Antonia u mhux
Mary u li sew l-ittra ufficjali u ¢-¢itazzjoni li segwietha gew
indirizzati lil Mary Vella. Jirrizulta illi dan l-izball ta’ l-atturi
sar minn informazzjoni moghtija lilhom mill-istess Nutar.
Minkejja li x-xhieda tieghu fuq dan il-punt hija xi dagsxejn
inkonsistenti - materja skuzabbli sa ¢ertu punt, minhabba d-
diffikulta ta’ persuna professjonali li tiftakar l-ismijiet tal-
klijenti kollha - huwa jghid li safejn jiftakar isem il-mara tal-
konvenut Guido Vella kienet Mary u li hu ha notament fl-
uffi¢cju tieghu f"dan is-sens;

Fit-12 ta’ April, 1996 saret i¢-¢itazzjoni odjerna. Din
eventwalment giet innotifikata lill-konvenuti fid-19 ta’
Settembru, 1996 f’idejn Antonia Vella (fol. 19 tal-process)
minkejja li ma kinitx intestata f’isem l-istess Antonia imma
f’isem Mary;

Jirrizulta ghalhekk bhala fatt, illi l-prezentata sew ta’ 1-
ittra uffi¢jali u tac-¢itazzjoni (li mhuwiex ikkontestat) saru fit-
termini stipulati mil-ligi gew perod intestati f’isem Mary perod
bhala fatt gew innotifikati u accettati t-tnejn li huma minn
Antonia;

Dawn il-konsiderazzjonijiet fattwali jipprestaw ruhhom
ghal zewg konsiderazzjonijiet legali:

In-necessitd o meno tan-notifika ta’ lI-ittra uffi¢jali f°dan 1-
istitut partikolari tal-ligi jew is-suffi¢jenza tal-prezentata;

L-izball f’isem il-konvenuta li pero jirrizulta zball f’isem
biss u mhux fl-identita tal-persuna involuta;

L-artikolu 1357 (2) tal-Kodi¢i Civili, 'Kapitolu 16 hekk
jipprovdi:

“L-effett ta’ din il-wieghda jispi¢¢a meta jaghlaq iz-Zmien
miftiehem bejn il-partijiet ghalhekk jew jekk ma jkunx hemm
ebda ftehim bhal dak, meta jghaddu tliet xhur minn dakinhar li
1-bejgh ikun jista’ jsir kemm-il darba l-a¢cettant ma jsejjahx lil
dak li wieghed b’att gudizzjarju ipprezentat qabel ma jghaddi z-
zmien, applikabbli kif intqal qabel, sabiex jaghmel il-bejgh u
kemm-il darba fil-kaz li dak li wieghed jonqos li jaghmel hekk,
it-talba b’¢itazzjoni sabiex titwettaq -il-wieghda ma tigix
ipprezentata fi zmien tletin jum minn mindu jaghlaq l-imsemmi
Zmien”; ’

Huwa essenzjali li jigi pprecizat, illi I-ligi f°dan il-kaz
titkellem biss fuq il-prezentata sew ta’ [-ittra uffi¢jali sew tac-
¢itazzjoni;

Dan il-punt gie kkunsidrat mill-Qorti ta’ 1-Appell
f’sentenza tal-15 ta’ Dicembru, 1995 fl-ismijiet Spiteri vs
Cremona;

“B’mod pjuttost akkademiku perd, 1-Qorti tirrimarka 1i 1-
artikolu 1357, subartikolu 2, tal-Kodi¢i Civili, Kapitolu 16,
jikkontempla kaz specjali introdott mil-Legislatur biex isolvi t-
teoriji, in parte konfliggenti li kienu gew introdotti fil-
gurisprudenza taghna;

Huwa zgur perd li l-perijodu msemmi fl-istess artikolu
1357 mhuwiex perijodu ta’ preskrizzjoni u ghalhekk strettament
ma japplikawx la l-artikolu 890, Kapitolu 12 u lanqas l-artikolu
2130, Kapitolu 16 li t-tnejn jitkellmu fuq preskrizzjoni. Dan
huwa ukoll logiku ghax kif jista’ japplika l-istess artikolu 2130
meta l-artikolu 1357 (2) jimponi fl-istess zmien ta’ tletin
gurnata, perijodu ichor ta’ dekadenza biex tigi pprezentata ¢-
¢itazzjoni li ssegwi l-ittra ufficjali?

It-teorija ghalhekk li ghandha tigi abbrac¢jata hija dik li
ssostni li z-zminijiet stipulati fis-subartikolu 2 ta’ l-artikolu
1357 huma perijodi ta’ dekadenza. Illi pero, il-wieghda ma
tispi¢éax jekk l-accettant jipprezenta att gudizzjarju qabel ma
jaghlaq iz-zmien u ¢itazzjoni sussegwenti jekk ma jkunx sar il-
kuntratt fi zmien it-tletin gurnata minn meta jaghlaq iz-zZmien.
Il-kwistjoni tan-notifika ta’ l-att gudizzjarju qabel ma tigi
pprezentata ¢-¢itazzjoni tigi i hija rilevanti ghalhekk biss ghall-
kap ta’ l-ispejjez. Fin-nuqqas ta’ notifika bl-att gudizzjarju I-
konvenut ikollu kull dritt jilmenta illi l-ispejjez tal-kawza
ghandhom ikunu a kariku ta’ I-attur. Huwa zgur perd illi dan in-
nuqgas ma jwassalx biex ikun jista’ jirtira minn obbligazzjoni
minnu assunta u li kellha tigi konkluza anke qabel ma gie
pprezentat l-att gudizzjarju fit-terminu tal-konvenju”;

[l-kwistjoni ta’ i-isem tal-partijiet invece giet ikkunsidrata
ukoll mill-Qorti ta’ 1-Appell fzewg sentenzi ricenti - Vella vs
Galea deciza fit-23 ta’ Ottubru, 1991 u Gatt Baldacchine vs
Arcidiacono deciza fis-16 ta’ Settembru, 1994. Il-gist ta’ dawn
is-sentenzi fir-rigward ta’ din il-materja hija li huma l-persuni li
jakkwistaw drittijiet u jassumu obbligazzjonijiet;

L-ismijiet u l-kunjomijiet iservu biss biex jigu identifikati
dawk il-persuni u distinti minn persuni ohra. Meta perd din id-
distinzjoni hija ¢ara mhuwiex gust u le¢itu li persuna specifika u
identifikata tinqeda bi zball jew b’misnomer biex tiskarta mill-
obbligi minnha assunti, obbligazzjonijiet legali u altrimenti
inforzabbli hlief ghall-fatt ta’ dan I-izball. Fejn l-identita ta’
min akkwista u min assuma hija hekk fa¢ili u deterniinabbli 1-
isem zbaljat hija materja ta’ importanza sekondarja;

Jibga’ biex jigi ddeterminat, ghalkemm dan il-punt ma
kienx direttament ittrattat, jekk il-konvenut Vella kienx
awtorizzat jidher ghan-nom ta’ martu. Ma nghatatx ec¢ezzjoni
specifika f’dan is-sens u ghalhekk din il-kwistjoni hija sa ¢ertu
punt extra petita perd tista’ temergi mill-eccezzjonijiet 1-ohra
moghtija. Dwar dak il-punt il-Qorti, perd, m’ghandhiex ghalfejn
ma tistrichx fuq ix-xhieda tan-Nutar involut li fuq dan il-kaz
kien ¢ert u specifiku;

“Jiena peress li t-tnejn gew minghajr nisa taghhom u kienu
ghadhom kif ghaddew l-emendi tal-ligi ghidtilhom li kien hemm
bzonn il-prezenza tan-nisa taghhom u huma t-tnejn infurmawni
li kienu debitament awtorizzati”,

Ma ghandux ghalfejn ukoll jintqal li skond il-ligi taghna 1-
prokura verbali ghalkemm mhux dejjem rakkomandabbli hija
legalment suffi¢jenti;

Ghal dawn ir-ragunijiet:

L-ewwel u t-tieni eccezzjonijiet tal-konvenuti huma
michuda. L-ispejjez perd fil-konfront ta’ dawn l-ewwel zewg
e¢cezzjonijiet in linja ma’ dak li fuq intqal ghandhom ikunu a
karigu ta’ I-atturi;

Il-kawza ghandha titkompla tigi ttrattata fuq it-tielet
eccezzjoni.

